
Iminsi itanu y’ihuriro ry’urubyiruko i Kigali:

	Ku wa Gatatu tariki

14/11/2012
	Ku wa Kane tariki

15/11/2012
	Ku wa Gatanu tariki

16/11/2012
	Ku wa Gatandatu tariki

17/11/2012
	Ku Cyumweru tariki

18/11/2012

	7h00-12h00: Kwakira abaje no kubageza muri paruwasi bazacumbikamo


	8h00: Isengesho rya mu gitondo muri paruwasi + gusura cyangwa guhura n'abahamya b'amizero  batuye hafi.
	Guhimbariza umunsi w'icyumweru mu maparuwasi yakiriye urubyiruko

	
	11h00: Guhaguruka berekeza ahabera ihuriro
	

	
	12h00: Gufata amafunguro no gusengera hamwe (amasomo magufi yo muri Bibiliya, indirimbo zo kuzirikana n'umwanya wo gutuza)

Nyuma ya saa sita: inyigisho kuri Bibiliya, kungurana ibitekerezo mu matsinda mato, kwihugura ku ngingo zinyuranye (inyigisho zinyuranye za Kiliziya/Itorero, kuganira no gusabana mu mico inyuranye,..)
	Gutaha

	Guhaguruka muri paruwasi zakiriye urubyiruko
	
	

	17h30: Gufata ifunguro rya nimugoroba no gusengera hamwe
	

	19h45: Gusubira  mu maparuwasi no mu miryango yakiriye urubyiruko
	


Twese hamwe mu  gushaka inzira y‘ukwizera


Ihuriro ry’urubyiruko

Urubyiruko rwinshi rwo mu Rwanda, muri Afurika , no hirya no hino ku isi, ruzahurira  mu rugendo nyobokamana rw'amizero.

- Guhimbaza Kristo, we Soko y'amahoro n'ubwiyunge, dusenga, turirimba, tuzirikana mu mutuzo, kandi twungurana ibitekerezo n’urundi rubyiruko ku bijyanye n’ukwemera.

- Kumenyana n'abantu bo mu mico inyuranye y'ahandi no  kumenya uko babaho.

- Gusobanukirwa Kiliziya/Itorero  nk'umusemburo w'ubumwe n'ubusabane mu bantu.

-  Kwakirwa mu miryango.

Ihuriro mpuzamahanga ry'urubyiruko rizabera i Kigali kuva kuwa  14 kugeza kuwa  18 Ugushyingo 2012 rizaba ari iyindi ntambwe y’« urugendo nyobokamana rw'amizero ku isi » rutegurwa n'Umuryango w'Abafurere b'i Taizé (La communauté de Taizé).

Iri huriro rigamije gufasha urubyiruko mu nyota rufite yo kumenya Imana. Ni uburyo bwiza bwo gufasha urubyiruko kurushaho kwigirira icyizere no kukigirira abandi. Iri huriro rirahamagarira urubyiruko kumenya gusesengura ibimenyetso bigaragaza amizero mu bihe turimo, n’aho tuba . Iri huriro rikangurira urubyiruko  kumva ko rufite inshingano zo kuba abubatsi b'amahoro n’ukwizera  muri Kiliziya cyangwa mu Itorero no mu bantu muri rusange.

Buri munsi hateganijwe amasengesho rusange ndetse n’umwanya wo kuganira. Mbere ya saa sita  iyo gahunda izajya ikorerwa mu maparuwasi yakiriye urubyiruko; nyuma ya saa sita bose bahurire hamwe i Gikondo-Magerwa ahasanzwe habera imurikagurisha.

Abazitabira ihuriro ry'urubyiruko i Kigali bazakirwa  mu maparuwasi no mu miryango. Kwakira buri wese mu bazaba baje  ni kimwe mu by’ingenzi bigize uru rugendo-nyobokamana. Urubyiruko ruzakirwa mu miryango mu buryo bworoheje.

Buri munsi  hateganijwe uburyo bunoze  bwo gutwara abantu babageza aho gahunda ya nyuma ya saa sita  ibera, no kubasubiza mu miryango bakiriwemo nyuma y'isengesho rya nimugoroba.

Kwitabira ihuriro ry'i Kigali  birasaba kwitegura kare  no kuzitabira   gahunda yose iteganijwe.

Tumenye umuryango w’Abafurere b’i Taizé (soma Teze)

Umuryango w'Abafurere b'i Taizé ni umuryango mpuzamatorero (œcuménique)   washinzwe na Furere Roger mu mwaka w'1940 mu mudugudu wa  Taizé, mu gihugu cy'Ubufaransa. Muri iki gihe, umuryango ugizwe n'abafurere bagera ku ijana bakomoka mu bihugu binyuranye  birenga 25. Mu mibereho yabo yo gushyira hamwe, uwo muryango wihatira kuba ikimenyetso cy'Ubwiyunge n'amahoro. Mu buzima bwabo bwose, abo bafurere basezerana kuba hamwe mu muryango kandi bakihatira gutungwa n'umurimo w’amaboko yabo gusa. Baharanira kuba abahamya b'ubumwe bw'abakristo. Hashize igihe  uyu muryango wita ku gikorwa cyo kwakira  urubyiruko ruturutse hirya no hino ruza i Taizé cyangwa se  mu mahuriro mpuzamahanga utegura abera mu bihugu binyuranye. Urubyiruko rwitabira amahuriro ategurwa n'uwo muryango ruhamagarirwa kuba abahamya b'amahoro n'ubwiyunge aho rutuye, mu karere, n’aho rusengera. Mu kurushaho kubishishikariza urubyiruko, Umuryango w'Abafurere b'i Taizé ufatanyije na Kiliziya n'Amatorero yo mu bihugu, ukoresha amahuriro mu mijyi inyuranye hirya , twavuga nk'ayabereye i Calcutta mu Buhinde (2006), Cochabamba muri Boliviya (2007), Nairobi muri Kenya (2008), Manille muri Filipine (2010), Santiago  muri Chili (2010), na Berlin mu Budage (2011).

http://www.taize.fr

Ibindi bisobanuro by’ingenzi

Amatariki: 

Ku wa Gatatu, tariki ya 14 Ugushyingo 2012: kuhagera, kwakirwa + isengesho rusange. 

Ku cyumweru, tariki ya 18 Ugushyingo 2012: gutaha. 

Abatumiwe: abazitabira iri huriro ni urubyiruko rufite imyaka hagati ya 18 na 30.

Gucumbika + ifunguro rya mu gitondo:mu miryango cyangwa igihe byabaye ngombwa mu bigo by'amashuri n'ahandi hazaba hateganijwe.

 saa sita na nimugoroba: amafunguro yoroheje Gikondo - Magerwa
Umusanzu:urubyiruko  rutuye umugi wa Kigali ruzatanga  umusanzu. Abazaturuka ahandi bo bazirihira amafaranga y'ingendo gusa nta musanzu ujyanye no gutunganya ihuriro bazasabwa. Umusanzu w’abo mu bindi bihugu  uzagenwa mu nama yabo n'umuryango w'Abafurere b'i Taizé.

	Twakwitegura dute ?

1. Gusengera hamwe n’abaturanyi cyangwa mu matsinda y'abasenga. Ibi bizatuma iri huriro riba urugendoruduteza imbere kuri roho muri paruwasi zacu, mu matsinda yacu, no mu butumwa  bukorerwa mu rubyiruko.

2. Kuzirikana hamwe n'abandi ubutumwa buri mu ibaruwa « Ubufatanye bushya » (Vers une nouvelle solidarite), by'umwihariko ku ngingo zikurikira: 
-Gutangira urugendo rutuganisha ku kwitangira abandi;

-Gutangira urugendo rutuganisha ku Mana;

-Gutangira urugendo rutuganisha kuri Kristu bumwe bwacu …
3. Gufatanya n'abandi kwiga indirimbo zituje za Taizé.

4. Kumenya no guhura n'abo tubonaho ubuhamya bw'amizero  aho dutuye.


Itariki ntarengwa yo kwiyandikisha ni iya 1 Ukwakira 2012 mu maparuwasi cyangwa ku bashinzwe urubyiruko.

Amakuru yandi ku bijyanye n'imyiteguro no kwiyandikisha wayasanga kuri uru rubuga rwa internet:

www.taize.fr
- Abafureri b'i Teze – Ihuriro ry'Urubyiruko i Kigali. Centre des jeunes de Gatenga. 0785 69 56 56 kigali@taize.fr
- Iyogezabutumwa ry'urubyiruko muri Kiliziya Gatolika mu Rwanda ccepj@yahoo.fr
- Iyogezabutumwa ry'urubyiruko mu Itorero Peresibiteriyene mu Rwanda youthepr@yahoo.fr 
- Inama y’Abaprotestantimu Rwanda (CPR) bnep@rwanda1.com bnep@bnep.org 

